
Lagt er til að borgarráð samþykki meðfylgjandi uppbyggingarsamkomulag við Ríkissjóð 
Íslands, kt. 540269-6459,  vegna fyrirhugaðrar uppbyggingar og breyttrar nýtingar á 
lóðunum Borgartún 5/Guðrúnartún 6, landeignarnr. L102758, og Borgartún 7, 
landeignarnr. L102761.

Greinargerð:
Ríkissjóður Íslands sem lóðarhafi að lóðum Borgartún 5/Guðrúnartún 6, landeignarnr. 
L102758, og Borgartún 7, landeignarnr. L102761, hefur hug á uppbyggingu og breyttri 
nýtingu á lóðunum. Lóðin  Borgartún 5/Guðrúnartún 6 er 6.051 m2 að stærð samkvæmt 
núgildandi skipulagi en stærð mannvirkja sem standa nú á lóðinni er 3.674 m2. Lóðin 
Borgartún 7 er 3.894 m2 að stærð samkvæmt skipulagi og stærð mannvirkja sem nú 
standa á lóðinni er um 7.480 m2.

Samkvæmt núgildandi deiliskipulagi, samþykkt í borgarráði þann 7. apríl 2011, er heimilt 
byggingarmagn á lóðinni við Borgartún 5/Guðrúnartún 6 7.329 m2 og á lóðinni við 
Borgartún 7 7.887 m2 eða samtals 15.216 m2. Samkvæmt skipulagslýsingu dags. í maí 
2024 hyggst lóðarhafi fá heimildir til þess að auka við heimilað byggingarmagn frá því 
sem nú er. Stefnt er að blandaðri byggð atvinnuhúsnæðis og íbúða. Samkvæmt 
samþykktu deiliskipulagi er heimilt að reisa 120 íbúðir á reitnum. Lóðarhafi stefnir að því 
að auka íbúðafjölda á reitnum í 150. 

Fyrirhuguð uppbygging skal vera í samræmi við Aðalskipulag Reykjavíkur og skilmála 
væntanlegs deiliskipulags og greinargerðar fyrir viðkomandi svæði í hverfinu. 

Samkvæmt Aðalskipulagi Reykjavíkur 2040 (AR2040) tilheyrir lóðin miðsvæði (M1b), 
þar sem gert er ráð fyrir stofnunum og skrifstofum og sérhæfðri þjónustu, þ.m.t. 
gistiþjónustu. Íbúðir eru heimilaðar, einkum á efri hæðum húsnæðis. Við jarðhæðir með 
götuhliðarstýringu er verslunar- og þjónustustarfsemi opin almenningi í forgangi. 

Nýtt deiliskipulag er í vinnslu og hefur skipulagslýsing verið kynnt með samþykki 
umhverfis- og skipulagsráðs í maí 2024. 

Lóðarhafi mun vinna nýtt deiliskipulag í samvinnu við umhverfis- og skipulagssvið 
Reykjavíkurborgar. Nákvæmt byggingarmagn og íbúðafjöldi ákvarðast í deiliskipulagi. 
Fyrir liggja heimildir til þess að byggja allt að 120 íbúðir á reitnum en lóðarhafi stefnir að 
því að fá samþykkt skipulagsins fyrir því að auka við byggingarheimildir sínar að þessu 
leiti.

Gert er ráð fyrir því að lóðarhafi greiði kr. 18.500 fyrir hvern fermetra sem skilgreining á 
nýtingu byggingarheimilda verður breytt úr atvinnuhúsnæði í íbúðarhúsnæði og fyrir nýja 
fermetra og kr. 6.500 fyrir hvern fermetra atvinnuhúsnæðis, bundið við byggingarvísitölu 



nóvembermánaðar 2025 (126,4 stig). Þá er gert ráð fyrir að lóðarhafi greiði kr. 24.500 
fyrir hvern fermetra (A+B) byggingar ofanjarðar sem nýttir verða í hóteluppbyggingu. Í 
samræmi við samningsmarkmið Reykjavíkurborgar er samið um að á lóðinni verði 20% 
íbúða skilgreindar sem leiguíbúðir, að Félagsbústaðir hafi kauprétt á allt að 5% íbúða á 
fyrirfram umsömdu föstu verði og að lóðarhafi skuldbindi sig til þess að leggja til tiltekna 
fjárhæð til listsköpunar.

Heiða Björg Hilmisdóttir
borgarstjóri

Hjálagt:
1. Uppbyggingarsamkomulag fyrir Borgartún 5/Guðrúnartún 6 og Borgartún 7 í Reykjavík, dags. 

28. apríl 2026.
2. Deiliskipulag fyrir Borgartúnsreit samþykkt í borgarráði 7. apríl 2011.
3. Skipulagsforsögn fyrir Borgartúnsreit vestur, maí 2024. 

